
ABSTRAK 

Kajian yang dijalankan bertujuan untuk mengkaji Tahap Kepimpinan 

Transformasi Pensyarah dan Kecerdasan Emosi Pelajar. Kaedah kajian yang 

dijalankan ialah menggunakan kaedah kuantitatif. Proses pengumpulan data 

melibatkan 300 borang soal selidik. Sebanyak 288 responden telah memulangkan 

kembali borang kajian soal selidik telah diperolehi kembali melalui kaedah ‘google 

form’. Kaedah ini dipilih memandangkan keadaan pandemik Covid 19 melanda dunia. 

Soal selidik merupakan instrumen yang utama digunakan dalam kajian ini. Instrumen 

ini telah diedarkan kepada para pelajar di Universiti Teknologi Malaysia (UTM) dan 

Universiti Tun Hussein Onn (UTHM) Johor. Perisian IBM SPSS Statistic versi 23 

telah digunakan untuk mengumpul data dari kajian. Perisian ini boleh membantu 

pengkaji menguruskan data kajian dan melakukan statistik bagi data yang diperolehi. 

Seterusnya, dapatan kajian dianalisis menggunakan statistik keputusan ujian non 

parametrik. Keputusan yang diperolehi mendapati Tahap Kepimpinan Transformasi 

Pensyarah dan Kecerdasan Emosi Pelajar adalah tinggi. Tambahan pula, keputusan 

Ujian Kolerasi Pearson menunjukkan hubungan signifikan di antara Kepimpinan 

Transformasi Pensyarah dan Kecerdasan Emosi Pelajar. 

ABSTRACT 

This study devotes to examine the level of lecturers’ transformational 

leadership and students’ emotional intelligence of public universities in Johor, to 

identify the differences of Transformational Leadership among lecturers of public 

universities in Johor. To identify the relationship between the Transformational 

Leadership of Lecturers and Students’ Emotional Intelligence. This study used 

quantitative methods for data collections. Questionnaire distributed as research 

instruments to students of public universities in Johor. For quantitative data, use 

descriptive and inferential data to measure variable data. Questionnaires were 

distributed as research instruments to public university students namely University 

Technology Malaysia and University (UTM), Tun Hussein Onn (UTHM) in Johor. 

300 questionnaire was distributed to public universities students, and 288 

questionnaire was returned through google form due to Covid 19. Respondents 

selected from Johor public universities; IBM SPSS Statistic software version 23 will 

be used to collect data from the study This software can help researchers manage study 

data and perform statistics for the data obtained. Next, the study findings were 

analysed using non -parametric test result statistics. The results obtained found that the 

Level of Transformational Leadership of Lecturers and Emotional Intelligence of 

Students is high. Furthermore, the results of the Pearson Correlation Test showed no 

significant relationship between Lecturer Transformational Leadership and Students 

’Emotional Intelligence.   

BAB 1  

 

 

PENDAHULUAN 

1.1 Pengenalan  

Sebagai sebuah negara membangun, Malaysia menghadapi pelbagai cabaran 

yang memerlukan rakyat Malaysia untuk bersiap sedia dalam menghadapi cabaran 

tersebut agar seiring dengan era globalisasi. Sektor pendidikan merupakan salah satu 

sektor yang paling berprestij di negara ini dalam membangunkan modal insan yang 

berkualiti tinggi dan mempunyai mentaliti kelas pertama. Transformasi Malaysia 

kepada pusat kecemerlangan antarabangsa untuk pengajian tinggi adalah misi penting 

institut-institut pengajian tinggi negara (Pelan Pembangunan Pendidikan 2013-2025). 

Walau bagaimanapun, usaha penglibatan dan profesionalisme pendidik secara 

keseluruhan menentukan keberhasilan program pendidikan (Krishnaveni dan Anitha, 

2007; Noordin dan Jusoff, 2009). Pada tahun 2013, KKPM membangunkan Rangka 

Tindakan Pendidikan Malaysia 2015-2025 (Pengajian Tinggi). Kementerian 

Pendidikan akan terus menggunakan visi Pendidikan Falsafah Kebangsaan berkenaan 

pendidikan yang seimbang sebagai tunjang untuk aspirasi pelajar. Selain itu, 

kementerian juga memainkan peranan penting dalam menjalin kerjasama dan 

menyediakan perkhidmatan pendidikan yang terbaik untuk meningkatkan prestasi 

murid (Pelan pembangunan Pendidikan).  

Selain itu, Fernandez et al. (2008) menyatakan bahawa gaya kepimpinan 

membantu meramal kepuasan dan prestasi pekerja. Terdapat kajian dijalankan 

mengenai konsep dan teori kepimpinan di samping hubungkait mereka dengan faktor-

faktor lain (Yiing & Ahmad 2009). kajian ini menyatakan bahawa kepimpinan 

seseorang mampu menjadi teladan untuk meningkatkan prestasi mereka. Sebagai 

contoh, kepimpinan pensyarah mampu membentuk kecerdasan emosi pelajar di 

universiti. 

Pemimpin merupakan aset utama dalam memandu para pengikutnya ke 

peringkat seterusnya. Pemimpin membimbing dan mengawasi orang bawahan untuk 

mematuhi arahan agar matlamat yang diinginkan mampu dicapai. Para penyelidik 

mengenal pasti bahawa kepimpinan transformasi berkait rapat dengan ahli akademik 

pendidikan tinggi dan kepimpinan pengajar transformasi (Balwant 2016). 

Oleh itu, kajian ini berhasrat menyumbang kepada pengetahuan gaya 

kepimpinan transformasi sedia ada dari perspektif pendidikan tinggi awam Malaysia. 

Universiti merupakan tempat terbaik untuk mencipta graduan yang berpengetahuan 

dan berjaya di peringkat global, serta membangunkan pengurusan yang lebih berkesan. 

Pelbagai teori dan model dibina untuk menjelaskan fungsi kepimpinan dan 

pendekatan yang disyorkan dalam pembangunan kepimpinan di pelbagai institusi. 

Tambahan pula, kepimpinan transformasi penting dan berkesan untuk memupuk 

kecerdasan emosi dalam kalangan pelajar. Pendidikan memainkan peranan yang 

penting dalam membangunkan masyarakat dan negara. Dalam sistem pendidikan, guru 

dan pensyarah mempunyai pengaruh yang besar terhadap keberhasilan pelajar. 

Kecerdasan emosi adalah keupayaan memahami perasaan seseorang dan 

mengawal diri, menangani masalah dengan bijak, dan menjaga sikap positif ketika 

menghadapi cabaran dan dugaan. Sebagai individu, seseorang perlu mempunyai 

kecerdasan emosi yang baik jika ingin bergerak maju. Goleman (1995) menyatakan 

bahawa penentu sama ada seseorang itu berjaya atau tidak dipengaruhi oleh 

kecerdasan emosi. Ringkasnya, kecerdasan emosi boleh mempengaruhi keupayaan 

individu untuk mengatasi cabaran dan halangan dalam persekitaran.   

Tujuan utama kajian ini adalah untuk mengenalpasti tahap kepimpinan 

transformasi pensyarah dan kecerdasan emosi dalam kalangan pelajar di Universiti 

Awam Johor. Pensyarah sebagai pemimpin yang boleh memberi keyakinan dan 

sokongan kepada pengikutnya iaitu pelajar dalam membina modal insan yang berjaya 

pada masa akan datang. Pensyarah bukan sahaja seorang pendidik kepada para pelajar, 

malah mereka bertanggungjawab membentuk keperibadian pelajar. Kecerdasan emosi 

pelajar juga bergantung pada peranan dan tanggungjawab pensyarah melalui proses 

pengajaran dan pembelajaran. Ahmad (2016) mengatakan bahawa pensyarah harus 

mewujudkan kesan positif terhadap pelajar semasa proses pengajaran. 

1.2 Latar Belakang Masalah  

Universiti ialah sebuah institusi pendidikan dan penyelidikan tinggi yang 

menyediakan pendidikan kepada pelajar sarjana dan pascasarjana. Pensyarah 

memainkan peranan penting dalam mendidik para pelajar ke menara gading. Erkutlu 

(2008) menyatakan bahawa sesebuah organisasi perlu memahami tingkah laku 

kepimpinan dan mengenal pasti gaya kepimpinan yang berkesan bagi tahap 

pengurusan dan tanggungjawab yang harus dilaksanakan untuk menyempurnakan 

tugasan tersebut. Pensyarah harus mengambil kira kecerdasan emosi dalam 

melaksanakan tangungjawab tersebut.  

Kajian lepas memfokuskan kepada perbezaan gaya kepimpinan lelaki dan 

wanita di samping menekankan perbezaan dari segi tempat dan masa. Kepimpinan 

merupakan aset penting yang perlu diberi penekanan yang serius dalam mewujudkan 

suasana yang aman dan damai. Menurut kajian terdahulu yang diterangkan oleh 

Annisa Fitriani (2015), kepimpinan merupakan tunjang utama kepada seseorang 

individu untuk menubuhkan sesebuah organisasi. Organisasi lebih maju dan cekap 

apabila pemimpinnya mempunyai sifat kepimpinan dalam merealisasikan visi dan misi 

sesebuah organisasi. Dengan ini, jelaslah kepentingan kepimpinan seseorang individu 

dalam kejayaan organisasinya.  

Pemimpin efektif dalam kalangan pensyarah memainkan peranan penting 

dalam menyumbang kepada kemenjadian pelajar di setiap institusi. Pemimpin penting 

dalam mewujudkan generasi berpengetahuan dari segi pendidikan. Pensyarah sebagai 

pemimpin harus mempunyai latihan atau penyediaan yang cukup dalam menjalankan 

peranan kepimpinan formal kerana mereka penentukan watak masyarakat dan 

pembentuk pasukan, jabatan dan fakulti. Pensyarah juga mempunyai pengalaman yang 

secukupnya untuk menilai atau mendidik pelajar universiti. Alice et al. (2014) juga 

menjelaskan bahawa pengalaman pensyarah dapat meningkatkan prestasi akademik 

pelajar di universiti. Bukan sahaja pengalaman, malah kemahiran juga turut menjadi 

aspek utama kepada seseorang pensyarah untuk meringankan proses pengajaran dan 

pembelajaran yang akan melahirkan graduan berkualiti tinggi.  

Pemimpin yang hebat membantu pengikut untuk maju ke tahap moral dan 

motivasi yang lebih tinggi. Menurut Flynn (2009), pemimpin menyatakan matlamat 

masa depan, membangunkan rancangan untuk mencapai matlamat tersebut dan 

berinovasi sebagai ideal untuk bekerja demi kepentingan pasukan, organisasi, 

komuniti dan negara bagi memperoleh kepercayaan, penghormatan dan kekaguman 

daripada pengikut mereka. 

Hall, Wysocki dan Kepner (2012) menunjukkan bahawa pensyarah universiti 

mempunyai pelbagai tugas seperti mengajar, menjalankan penyelidikan, mengawasi 

projek pelajar, menghadiri mesyuarat jabatan dan fakulti, selain tugas-tugas lain. 

Dalam hal ini, pensyarah perlu menjadi pemimpin yang positif, cekap, berkesan dan 

inovatif dalam mengguna pakai pendekatan baru dan juga proaktif untuk prestasi kerja. 

Menurut Afshari et al. (2010), pemimpin transformasi bersemangat, bertenaga, dan 

bersemangat. Mereka boleh mengubah dan membentuk individu melalui kekuatan visi 

dan personaliti mereka. Kepimpinan transformasi berlaku apabila satu atau lebih orang 

terlibat dengan orang lain sedemikian rupa sehingga pemimpin dan pengikut 

meningkatkan satu sama lain ke tahap motivasi dan moral yang lebih tinggi. Bass 

(1985) mencadangkan bahawa teori kepimpinan transformasi mempengaruhi orang 

bawahan di bawah tingkah laku tertentu seperti karisma kepimpinan, rayuan peribadi, 

rangsangan intelektual, dan penjagaan personaliti. 

Salah satu isu yang dihadapi sekarang ialah kekurangan kecerdasan emosi 

pelajar di universiti awam. Kecerdasan emosi adalah sebahagian daripada kecerdasan 

sosial yang melibatkan keupayaan dalam memantau perasaan dan emosi seseorang dan 

orang lain, untuk membezakan antara mereka dan menggunakan maklumat ini untuk 

memandu pemikiran seseorang (Salovey, Fischer dan Linvile, 1989). Walaupun 

pelajar mempunyai tahap keupayaan yang sama, pencapaian akademik mereka 

berbeza. Percanggahan ini mungkin disebabkan beberapa faktor yang mempengaruhi 

keupayaan pembelajaran seseorang. Berdasarkan pernyataan di atas, perbincangan 

mengenai kecerdasan emosi pelajar perlu ditangani agar mereka mampu menumpukan 

perhatian dalam pembelajaran mereka. 

Isu-isu pencapaian akademik yang rendah dan tingkah laku kenakalan pelajar 

perlu ditangani melalui sokongan kerajaan dan ibu bapa. Adakah kecerdasan emosi 

mempunyai kaitan dengan pencapaian akademik dan tingkah laku pelajar? Banyak 

pelajar mengalami tekanan semasa menduduki peperiksaan. Adakah pelajar membuat 

persediaan awal? Rashidah (2013) menjalankan kajian bertujuan menganalisis 

kecerdasan emosi pelajar Diploma Pendidikan Lepasan Ijazah (DPLI), Universiti Tun 

Hussein Onn Malaysia (UTHM) menggunakan model kajian berdasarkan Goleman. 

Kajian kuantitatifnya melibatkan 210 pelajar dalam pelbagai kursus DPLI. Hasil kajian 

menunjukkan bahawa tahap kecerdasan emosi di kalangan pelajar berada pada tahap 

tinggi, iaitu 4.24. Tambahan lagi, analisis kesimpulan ujian ANOVA menunjukkan 

bahawa faktor umur tidak mempengaruhi kecenderungan emosi pelajar dan tidak 

menghalang keupayaan mereka untuk unggul dalam melanjutkan pelajaran mereka. 

Selain itu, berdasarkan kajian lepas, Tee Bee Fong (2007) membezakan kecerdasan 

emosi pelajar berdasarkan sector awam dan swasta. Analisis yang deperoleh daripada 

kajian beliau pula menyatakan tidak wujud perbezaan yang ketara daripada jantina, 

umur dan tahun pengajian, tetapi wujud perbezaan dalam keputusan mereka.  

Isu seterusnya adalah adalah kurangnya penyelidikan mengenai strategi 

penerapan Kepimpinan Transformasi untuk meningkatkan kecerdasan emosi di 

kalangan pelajar universiti. Leban dan Zulauf (2004) menjalankan penyelidikan pada 

24 orang pengurus projek dari enam buah organisasi projek yang berbeza untuk 

menentukan Kepimpinan Transformasi dan kecerdasan emosi bawahan. Seramai 

sepuluh orang responden mempunyai ijazah sarjana muda, dua belas orang responden 

dengan ijazah sarjana, dan dua orang responden memegang ijazah kedoktoran.    

Penemuan kajian menunjukkan Kepimpinan Transformasi mempunyai kesan 

positif terhadap prestasi projek sebenar. Di samping itu, kecerdasan emosi membantu 

mempromosikan gaya kepimpinan transformasi untuk pengurus projek. Barling, Slater 

dan Kelloway (2000) menjalankan penyelidikan dan mendapati kecerdasan emosi dan 

kepimpinan transformasi mempunyai kaitan dengan tiga aspek, iaitu pertimbangan 

individu, pengaruh ideal dan motivasi inspirasi masing-masing. Namun, strategi 

bagaimana untuk melaksanakan Kepimpinan Transformasi untuk meningkatkan 

kecerdasan emosi tidak disiasat. 

Arah penyelidikan kepimpinan transformasi dan kecerdasan emosi dapat 

diringkaskan menjadi tiga perkara utama. Pertama, adakah kepimpinan transformasi 

mempunyai korelasi positif dengan prestasi pelajar dan kepuasan? Kedua, adakah 

perisikan emosi mempunyai kesan positif terhadap kesihatan fizikal dan 

perkembangan profesional rakyat, serta faktor-faktor yang mempengaruhi 

keberkesanan kecerdasan emosi? Ketiga, hubungan antara kecerdasan emosi dan 

kepimpinan transformasi, sama ada atau tidak mereka dapat mempengaruhi secara 

positif antara satu sama lain dan strategi apa untuk melaksanakan kepimimpinan 

transformasi untuk meningkatkan kecerdasan emosi. Malangnya, tidak banyak 

penyelidikan dijalankan mengenai kepimpinan transformasi dan kecerdasan emosi 

dalam institusi pengajian tinggi. 

Kajian menunjukkan bahawa Perisikan Emosi secara inheren dikaitkan dengan 

gaya kepimpinan. Teori-teori ini menekankan pentingnya pengaruh pemimpin 

terhadap prestasi pengikut. Sepanjang beberapa dekad yang lalu, banyak jenis gaya 

kepimpinan telah dikaji dan dipromosikan secara global sebagai berjaya. Kepimpinan 

transformasi terus menjadi pusat penyelidikan kepimpinan kerana hasilnya 

menunjukkan keberkesanan dalam banyak pengaturan organisasi (Bass & Avolio 

1990, 1993; Bommer et al. 2005; Bono & Hakim 2003; Anderson 2005; Hallinger, 

2003). Dari pernyataan tersebut, terdapat keperluan untuk mengetahui sejauh mana 

kaitan antara kepimpinan transformasi pensyarah di universiti awam Johor dengan 

kecerdasan emosi pelajar. 

Kajian-kajian lepas yang dinyatakan di atas menerangkan kepentingan 

kepimpinan dan masalah-masalah yang dihadapi para pelajar akibat kecerdasan emosi. 

Maka, kajian ini mengkaji hubungan antara kepimpinan transformasi pensyarah dan 

kecerdasan emosi pelajar universiti awam di Johor.  

1.3 Pernyataan Masalah 

Bilangan institusi pengajian tinggi swasta dan awam di Malaysia meningkat 

sejak beberapa tahun yang lalu (Ahsan et,al 2009). Universiti yang menjadi subjek 

kajian ini berusaha meningkatkan dan mengukuhkan keupayaan pengajaran, 

pembelajaran dan penyelidikan dan mengambil pelbagai inisiatif untuk melengkapi 

kecemerlangan pendidikannya. Dari peningkatan bilangan universiti dan pekerjaan 

profesional, pengurusan universiti dan ahli akademik menghadapi pelbagai cabaran 

untuk terus berdaya saing. (Ahsan et al. 2009; Sabharwal & Corley 2009). 

Beberapa masalah timbul di institusi pengajian tinggi di Malaysia. Antaranya, 

pemimpin atau pensyarah yang tidak cekap, kekurangan kecerdasan emosi dalam 

kalangan pelajar di universiti awam dan kekurangan strategi dalam menerapkan 

kepimpinan transformasi untuk meningkatkan kecerdasan emosi di kalangan pelajar 

di universiti (Barling, Slater dan Kelloway 2000; Rashidah 2013; Wong 2001). Oleh 

itu, terdapat banyak kajian tentang Kepimpinan Transformasi dan komitmen, motivasi 

atau prestasi pekerjaan di sekolah atau institusi pengajian tinggi, namun terdapat 

sedikit kajian mengenai Kepimpinan Transformasi Pensyarah dalam bidang 

pendidikan dan kecerdasan emosi di kalangan pelajar. 

Kini, apakah masalah yang dihadapi oleh pensyarah dan pelajar universiti? 

Adakah masalah ini wujud daripada sesebuah universiti itu sendiri atau pelajarnya? 

Soalan ini sering ditanyakan oleh banyak pihak. Maka kajian ini dijalankan bertujuan 

mengkaji hubung kait antara kepimpinan transformasi pensyarah dan kecerdasan 

emosi pelajar universtiti. Setiap pensyarah harus memiliki kepimpinan transformasi 

untuk mendidik para pelajar dan mengawal kecerdasan emosi mereka. Menurut 

Goleman (1996), kecerdasan emosi yang tinggi dapat dikawal dengan perasaan 

kecewa atau negatif. 

Apakah tahap Kepimpinan Transformasi di kalangan Pensyarah Universiti 

Awam di Johor? Apakah tahap Kecerdasan Emosi di kalangan Pelajar Universiti di 

Johor? Selain itu, tidak terdapat bukti jelas mengenai hubung kait antara kepimpinan 

pensyarah pensyarah dan kecerdasan emosi di kalangan pelajar di universiti awam di 

Johor. Bagi mendapatkan penjelasan dan pemahaman, kajian harus dijalankan untuk 

menentukan tahap Kepimpinan Transformasi pensyarah, kecerdasan emosi pelajar, 

hubungan antara kepimpinan transformasi dalam kalangan pensyarah dan kecerdasan 

emosi dalam kalangan pelajar di universiti awam Johor dan juga strategi-strategi yang 

diterapkan oleh pensyarah transformasi dalam usaha meningkatkan Kecerdasan Emosi 

dalam kalangan pelajar di Universiti Awam Johor. 

Tambahan pula, kecerdasan emosi juga memainkan peranan penting untuk 

meningkatkan keberkesanan kepimpinan transformasi. Merujuk kepada Mayer & 

Solavey 1997), kecerdasan emosi dapat meningkatkan pengetahuan dan memahami 

emosi diri dan orang lain. Oleh itu, sebagai seorang pemimpin, adalah penting untuk 

mengenal pasti elemen-elemen kecerdasan emosi yang dapat membantu para 

pengikutnya ataupun subordinat.  

1.4 Objektif Kajian  

Berdasarkan matlamat kajian di atas, beberapa objektif kajian dirumuskan 

seperti yang berikut: 

1. Mengenal pasti tahap Kepimpinan Transformasi Pensyarah di Universiti 

Awam Johor. 

2. Mengenal pasti tahap Kecerdasan Emosi Pelajar di Universiti Awam Johor.  

3. Mengenal pasti hubungan yang signifikan antara Kepimpinan Pensyarah 

dengan Kecerdasan Emosi Pelajar di Universiti Awam Johor.  

 

1.5 Persoalan Kajian  

Kajian ini dijalankan bagi menjawab persoalan-persoalan kajian seperti 

berikut: 

1. Apakah tahap Kepimpinan Transformasi dalam kalangan pensyarah di 

Universiti Johor? 

2. Apakah tahap kecerdasan emosi dalam kalangan pelajar di universiti Johor? 

3. Adakah terdapat hubungan yang signifikan antara Kepimpinan Transformasi 

dalam kalangan pensyarah dan Kecerdasan Emosi Pelajar di Universiti Awam 

Johor?  

 

1.6 Hipotesis Kajian  

Terdapat Ho dan H1 yang dapat dihasilkan daripada objektif dan persoalan 

kajian ini. 

H01: Tiada perbezaan dalam tahap Kepimpinan Transformasi Pensyarah di 

Universiti Awam, Johor. 

H11: Terdapat perbezaan dalam tahap Kepimpinan Transformasi Pensyarah di 

Universiti Awam, Johor. 

H02: Tiada perbezaan dalam tahap Kecerdasan Emosi Pelajar di Universiti Awam, 

Johor 

H12: Terdapat perbezaan dalam tahap Kecerdasan Emosi Pelajar di Universiti 

Awam, Johor. 

H03: Tidak terdapat hubungan signifikan antara Kepimpinan Transformasi dalam 

kalangan pensyarah dan Kecerdasan Emosi dalam kalangan pelajar Universiti 

di Johor. 

H13: Terdapat hubungan yang signifikan antara Kepimpinan Transformasi 

Pensyarah dan Kecerdasan Emosi Pelajar di Universiti Awam, Johor. 

 

 

1.7 Kepentingan Kajian  

Kepimpinan transformasi dan kecerdasan emosi sangat menyumbang kepada 

keseluruhan kajian. Kajian ini menggunakan model teori kepimimpinan transformasi 

Leithwood (1996) dan model kompetensi Goleman (1998) untuk menyiasat situasi 

penerapan kepintaran transformasi dan kecerdasan emosi dalam kalangan pelajar 

Universiti Johor. Kajian ini mampu dijadikan rujukan kepada Kementerian Pendidikan 

Malaysia dalam penggunaan teori kepimpinan transformasi dan teori kecerdasan 

emosi di Universiti Awam, Johor. 

Kajian ini difokuskan kepada amalan kepimpinan transformasi pensyarah dan 

kecerdasan emosi di kalangan pelajar universiti. Oleh itu, kajian ini mampu 

memberikan cadangan yang munasabah kepada jabatan pendidikan dan institusi 

pendidikan tinggi untuk mendidik menggunakan kepimpinan transformasi dan 

kecerdasan emosi dengan lebih cekap dan efektif. Tambahan lagi, ia juga dapat 

dikatakan bahawa para pendidik harus menyedari betapa pentingnya kepimpinan 

transformasi dan kecerdasan emosi dalam mendidik pelajar dengan baik dan 

merealisasikan matlamat mereka 

Kajian ini juga dapat dijadikan sebagai panduan dalam merancang dan 

mentadbir segala urusan yang berkait dengan institusi dan pensyarah. Merujuk kepada 

Ramsey (2010), kepimpinan tranformasi boleh didefinisikan sebagai kebolehan 

inspirasi. Beliau juga menyatakan bahawa memotivasikan para pengikut mampu 

meningkatkan imej pemimpin. Dalam kajian ini, peranan pensyarah adalah sangat 

penting untuk melaksanakan tanggungjawab dan kewajipan sempurna ke peringkat 

seterusnya. Kenyataan ini pula disokong oleh McMurray et al. (2012). 

Peranan pensyarah di institusi sangat penting untuk melahirkan insan yang 

cemerlang dan terbilang. Kajian ini menerangkan kepimpinan transformasi pensyarah 

menggunakan teori Leithwood (1996). Dalam teori tersebut, enam dimensi digunakan 

untuk mengukur kepimpinan transformasi pensyarah di Universiti Johor.  

Kecerdasan emosi pula berkaitan dengan tinglah laku atau aspek kehidupan 

seseorang individu (Goleman 1998). Dalam kajian ini, kecerdasan emosi pelajar sangat 

penting dalam menentukan emosi pelajar dalam pengajaran dan pembelajaran 

terutamanya di universiti awam Johor. Sehubungan itu, kecerdasan emosi ini dapat 

diukur melalui teori Goleman (1998).  

1.8 Kerangka Kajian 

Sub-topik ini menghuraikan kerangka teoritikal dan kerangka konseptual 

kajian yang menjadi asas kepada pelaksanaan kajian ini. 

1.8.1 Kerangka Teoritikal Kajian 

Leithwood et al. (1996) menerangkan enam dimensi kepimpinan transformasi 

iaitu visi atau inspirasi, tingkah laku model, memupuk komitmen untuk matlamat 

kumpulan, menyediakan sokongan individu, rangsangan intelektual, dan harapan 

prestasi tinggi. Objektif utama dimensi-dimensi ini adalah untuk mengenal pasti tahap 

kepimpinan transformasi dalam kalangan pensyarah di Universiti Awam, Johor. 

 

Rajah 1.1 Amalan Kepimpinan Transformasi Enam Dimensi. Sumber: 

(Leithwood, 1996) 

Goleman (1998b) mengembangkan teori kecerdasan emosi dan menyampaikan 

teori model kecekapan. Kajian ini bertujuan menentukan tahap kecerdasan emosi 

pelajar berdasarkan kepimpinan Transformasi Pensyarah. Sebagai contoh, kesedaran 

diri dapat menentukan emosi pelajar dalam pengajaran dan pembelajaran.  

 

Rajah 1.2 Rangka Kerja Teori Model Kompetensi Sumber: (Goleman, 1998) 

 

1.8.2 Kerangka Konseptual 

Kajian ini bertujuan mengenal pasti tahap kepimpinan transformasi pensyarah 

dan kecerdasan emosi dalam kalangan pelajar di universiti Johor. Rajah 1.3 

menunjukkan rangka kerja konseptual dengan pensyarah sebagai pemboleh ubah 

bebas manakala pemboleh ubah bergantung adalah kepimpinan transformasi dan 

kecerdasan emosi. Di samping itu, terdapat enam dimensi di bawah kepimpinan 

transformasi, iaitu mengenal pasti dan membina wawasan, memupuk penerimaan 

matlamat kumpulan, menyediakan sokongan individu, simulasi intelek menyediakan 

model yang sesuai, jangkaan prestasi yang tinggi. Selain itu, terdapat lima dimensi di 

bawah kecerdasan emosi yang terdiri daripada kesedaran diri, pengurusan diri, 

motivasi, pengurusan hubungan dan empati. 

Rajah 1.3 Kerangka Konsep Kajian 

 

1.9 Skop Kajian  

Kajian ini mengkaji Kepimpinan Transformasi dan Kecerdasan Emosi di 

kalangan pelajar Universiti Johor, Malaysia. Johor merupakan negeri ketiga terbesar 

di Malaysia dan terletak di bahagian selatan Semenanjung Malaysia. Terdapat lapan 

buah universiti swasta dan dua buah universiti awam yang terletak di Johor. Dua buah 

universiti awam di Johor dipilih untuk penyelidikan ini. Soal selidik diagihkan kepada 

responden untuk menentukan tahap dua pemboleh ubah dan hubungan antara 

keduanya. Responden dalam kajian ini melibatkan pelajar-pelajar dari universiti awam 

Johor. Aspek-aspek lain difokuskan dalam kajian ini adalah seperti berikut: 

a) Kajian ini memberi tumpuan kepada para pelajar di Universiti awam johor 

sahaja. 

b) Kajian kuantitatif berdasarkan soal selidik daripada para pelajar. 

c) Kajian kuantitatif difokuskan pada enam dimensi yang dikemukakan oleh 

Leithwood (1996) dan lima dimensi daripada kecerdasan emosi oleh 

Goleman (1998b).  

d) Kajian ini hanya melibatkan dua buah universiti awam di Johor iaitu, 

Universiti Teknologi Malaysia dan Universtiti Tun Hussein Onn Malaysia. 

KepimpinanTransformasi 

1. Mengenal pasti&membina 

Wawasan. 

2. Meningkatkan penerimaan  

matlamat kumpulan. 

3. Menyediakan sokongan  

individu 

4. Stimulasi intelektual 

5. Menyediakan model yang 

sesuai 

6.  Harapan prestasi tinggi 

 

Kecerdasan Emosi 

1. Kesedaran diri 

2. Pengurusan Diri 

3. Motivasi 

4. Empati 

5. Pengurusan perhubungan  

1.10 Batasan Kajian  

Dalam bahagian ini, pengkaji akan menerangkan aspek-aspek yang dijelaskan 

dalam skop kajian kajian tersebut. Kajian ini, memberi tumpuan kepada para pelajar 

di Universiti awam sahaja dan menggunakan soal selidik sebagai instrument utama 

dalam kajian ini. Di samping itu, hanya melibatkan dua buah universiti awam di Johor 

iaitu Universiti Teknologi Malaysia dan Universiti Tun Hussein Onn, Malaysia.  

Teori Kepimpinan Transformasi Leithwood (1996) dan model kompetensi 

Goleman (1998) dipilih kerana mengandungi model yang boleh dipercayai dan 

berkesan. Hasilnya, kajian ini hanya akan menumpukan kepada dimensi mengenal 

pasti dan membina wawasan, memupuk penerimaan matlamat kumpulan, mencapai 

sokongan individu, rangsangan intelektual, menyediakan model yang sesuai dan 

jangkaan prestasi tinggi serta model Goleman yang terdiri daripada kesedaran diri, 

pengurusan diri, empati, motivasi, dan pengurusan perhubungan. Kajian ini berfokus 

kepada kajian kuantitatif di Universiti awam Johor. 

1.11 Definisi Istilah dan Operasional 

Bagi meningkatkan kefahaman terhadap istilah dan konsep yang digunakan, 

maka berikut adalah definisi bagi frasa-frasa utama yang terdapat dalam kajian ini. 

Kajian ini mempunyai pemboleh ubah bebas, iaitu kepimpinan transformasi pensyarah 

dan pemboleh ubah bersandar iaitu kecerdasan emosi dalam kalangan pelajar 

universiti. Kajian ini juga mengenal pasti hubung kait antara Kepimpinan 

Transformasi Pensyarah dan Kecerdasan Emosi Pelajar Universiti di Johor. Universiti-

universiti awam terpilih adalah Universiti Teknologi Malaysia dan Universiti Tun 

Hussein Onn, dan butir-butir universiti terpilih akan diterangkan secara terperinci. 

Kajian ini dijalankan untuk memberikan keberkesanan kepada para pensyarah 

berdasarkan kemahiran mengajar ke arah kecerdasan emosi pelajar. Seperti yang telah 

disebutkan sebelumnya, kajian yang dijalankan oleh Hall et al. (2012) menunjukkan 

bahawa pensyarah universiti melaksanakan pelbagai fungsi seperti mengajar, 

menyelidik, menyelia projek pelajar, menyelia peperiksaan semester, menghadiri 

mesyuarat lembaga jabatan dan fakulti disamping tugasan lain. Dalam hal ini, 

pensyarah memerlukan pemimpin yang berwibawa dan mampu mendorong mereka 

untuk menjadi inovatif dalam menggunakan pendekatan baru dan menjadi proaktif 

untuk prestasi kerja. 

1.11.1 Kepimpinan Transformasi 

Kepimpinan Transformasi juga boleh didefiniskan dengan beberapa makna. 

Antaranya ialah, menurut Kamus Dewan (2007), kepimpinan bermaksud keupayaan 

memimpin dengan sifat-sifat tertentu. Manakala transformasi pula didefinisikan 

sebagai perubahan bentuk.  Burn (1978) mengatakan bahawa pemimpin transformasi 

meningkatkan kematangan dan motivasi mereka dengan berinteraksi dengan orang 

bawahan. Pemimpin transformasi boleh memberi semangat kepada pengikutnya untuk 

merealisasikan individu yang lebih baik yang menjadi pemimpin dan pengikutnya. 

Pemimpin transformasi pula ditakrifkan sebagai pemimpin yang memberi 

inspirasi kepada orang bawahan dengan memberi kesedaran tentang kepentingan dan 

tanggungjawab tugas mereka. Terdapat keperluan atau perluasan dan aspirasi supaya 

orang bawahan dapat dibentuk bagi kepentingan peribadi untuk organisasi dan politik. 

Menurut Bass and Avolio (1994), tingkah laku dirumuskan sebagai kepimpinan 

transformasi ke dalam empat aspek iaitu pengaruh ideal, motivasi inspirasi, 

rangsangan intelektual dan pertimbangan individu. 

Kepimpinan Transformasi merujuk kepada transformasi pemimpin yang 

dipohon oleh pensyarah. Bennis dan Nanus (1985) memberikan konsep kepimpinan 

transformasi sebagai satu proses yang mengubah organisasi dengan menumpukan 

tindakan, mengubah pengikut menjadi pemimpin dan pemimpin sebagai agen 

perubahan. Pemimpin transformasi menyampaikan nilai-nilai dan norma-norma yang 

menyokong visi yang diartikulasikan, mewujudkan kepercayaan dengan 

mengumumkan dan mematuhi kedudukan mengenai isu-isu, dan model keyakinan diri 

melalui mengambil risiko (Bennis & Nanus, 1985). Dimensi kepimpinan transformasi 

ialah kebimbangan utama di bahagian ini untuk mengenal pasti dan membina 

wawasan, memupuk penerimaan matlamat kumpulan, memberikan sokongan 

individu, rangsangan intelektual, serta menyediakan model yang sesuai dan harapan 

berprestasi tinggi (Leithwood 1996). 

1.11.2 Kecerdasan Emosi 

Kecerdasan emosi adalah sebahagian daripada kecerdasan sosial, termasuk 

keupayaan untuk membezakan dan mengawal emosi diri dan orang lain, serta 

keupayaan untuk menggunakan maklumat emosi yang menganggu pemikiran. 

Menurut Goleman (1995) "kecerdasan emosi ialah keupayaan untuk memahami 

perasaan seseorang, kawalan impuls dan kerengsaan, bertindak dengan bijak, serta 

kekal tenang dan optimis dalam menghadapi ujian. Keupayaan ini dapat disimpulkan 

dalam lima aspek: emosi, menguruskan emosi sendiri, motivasi diri, memahami emosi 

orang lain, dan keupayaan menangani hubungan dengan betul". Hal ini disokong 

Dulewicz and Higgs (1999) yang mengatakan bahawa kecerdasan emosi (EQ) 

merangkumi pelbagai aspek antaranya pengendalian diri, semangat, ketekunan serta 

kemampuan dalam memotivasikan diri .pelbagai aspek diantaranya ialah pengendalian 

diri, semangat, ketekunan serta kemampuan dalam memotivasikan diri . 

Menurut Baron (1997), kecerdasan emosi ialah jumlah siri emosi, keperibadian 

dan kebolehan interpersonal yang mempengaruhi keupayaan manusia untuk 

menghadapi keperluan dan tekanan alam sekitar. Model Baron terdiri daripada lima 

dimensi: komponen individu; komponen interpersonal; komponen penyesuaian; 

komponen pengurusan tekanan, dan komponen mood umum. 

1.11.3 Universiti  

Menurut Wikipedia, universiti awam ditakrifkan sebagai universiti di Malaysia 

yang umumnya dikategorikan sebagai universiti awam dan swasta. Universiti swasta 

termasuk universiti tempatan dan kampus universiti asing. Institusi pendidikan tinggi 

yang diberi kuasa untuk menganugerahkan ijazah mereka tetapi tidak mempunyai 

status universiti dimasukkan di bawah subkategori Kolej Universiti (termasuk institusi 

yang tidak dikelaskan sebagai institusi pendidikan di bawah Akta Pendidikan 1996). 

Institusi pendidikan tinggi yang lain yang tidak mempunyai kuasa untuk 

memberi ijazah mereka disenaraikan dalam artikel berasingan. Universiti awam di 

Malaysia dibiayai oleh kerajaan dan ditadbir sebagai institusi kendiri. Kajian ini 

mengkaji dua buah universiti awam di Johor. Maklumat mengenai universiti awam 

dikumpulkan dari laman web ini. (http://jpt.mohe.gov.my/portal/ipta/institusi-

pendidikan-tinggi-awam/direktori-universiti-awam). Johor merupakan negeri ketiga 

terbesar di Malaysia. Di Malaysia, terdapat dua puluh buah universiti kerajaan. 

Terdapat lima buah universiti penyelidikan, empat buah universiti yang komprehensif, 

dan sebelas buah universiti yang difokuskan. Kedua-dua universiti awam di Johor yang 

dipilih untuk penyelidikan ini iaitu Universiti Teknologi Malaysia (UTM) Skudai yang 

merupakan universiti penyelidikan dan Universiti Tun Hussein Onn Malaysia 

(UTHM) sebagai universiti berfokus.   

1.11.4 Pensyarah  

Mengikut ensiklopedia bebas, istilah pensyarah bermaksud orang yang 

memberikan syarahan (ceramah), yang juga dipanggil penceramah atau guru di 

universiti, iaitu orang yang memberikan kuliah. Tanggungjawab pensyarah berubah 

dari masa ke masa. Merujuk pada Razak, F. B. A. & Azmi, A. F. B. (2020) dalam 

kajiannya, peranan pensyarah adalah bukan dalam skop kecil, malah lebih berfokus 

pada pengajaran dan pembelajaran, penyelidikan ataupun kepimpinan akademik. 

Fakta ini pula disokong oleh Zainudin, A., Junaidah Hanim, A., & Nazmi, M. (2010) 

menerangkan pensyarah juga memainkan peranan yang amat penting dalam membina 

negara dan mewujudkan bakal pemimpin yang berwibawa.  

Dalam kajian ini, pensyarah merupakan aset utama, penyumbang ilmu bagi 

mencapai visi dan misi sesebuah institusi tinggi serta melahirkan generasi yang 

dedikasi. Kajian ini juga mampu membantu para pensyarah meningkatkan martabat 

profesionalisme mereka.  Dengan ini juga, pensyarah mampu mengetahui strategi 

meningkatkan kecerdasan emosi. 

1.11.5 Pelajar 

Istilah “pelajar” mengikut laman wikipedia.org/wiki bermaksud sesiapa yang 

sedang atau dalam keadaan belajar, manakala menurut Kamus Dewan (2002:18), 

pelajar bermaksud orang yang belajar atau orang yang mengaji serta orang yang 

menyelidiki ilmu. Dalam kajian ini, istilah pelajar yang belajar di universiti digunakan 

untuk mengenal pasti tahap kecerdasan emosi berdasarkan kepimpinan transformasi 

pensyarah. 

1.12 Rumusan 

  Secara keseluruhannya, bab ini merumuskan penerangan komprehensif 

mengenai penyelidikan semasa berkaitan kepimpinan transformasi dan kecerdasan 

emosi. Kepimpinan Transformasi mempunyai pengaruh yang unik terhadap pensyarah 

dalam mengajar dan menguruskan emosi pelajar. Keberkesanan penggunaan 

kepimpinan transformasi dipengaruhi banyak faktor. Oleh itu, kajian ini mengkaji 

tahap pensyarah kepimpinan transformasi di universiti Johor, dan penentuan peringkat 

emosi pelajar. Akhirnya, kajian ini mengenal pasti hubungan antara Kepimpinan 

Transformasi Pensyarah dan Kecerdasan Emosi Pelajar di Universiti Johor. 

